
2005EKO URRIAREN 3KO GOBERNU BILKURA
======================================


Miguel sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================

Nafarroako Gobernuak alkoholaren gaineko zerga handitu du Estatuko legeriari egokitzeko

_______________________________________________________________



Nafarroako Gobernuak aldaketa bat onetsi du Zerga Berezien Foru Legean (abenduaren 30eko 20/1992 F.L.) haren edukia Estatuko legeriari egokitzeko.

Aldaketaren bidez %10ean handituko da alkohol eta edari alkoholikoen gaineko zerga, zehatz-mehatz garagardoa, likorrak ekoizteko erabiltzen diren tarteko produkto alkoholikoak kargatzen dituena, eta alkohol eta edari deribatuen gainekoa.
Jakina denez, zerga handitze honen xedea da diru zerga bidezko sarrerak handitzea osasun gastu publikoa finantzatzeko, eta bide batez produkto mota hauen kontsumoa murriztea prezio handitzearen bidez.


Aldaketa hauekin bat egiten da Estatuko legerian eginiko aldaketekin, izan ere, Nafarroak haren zeharkako zergak armonizatu behar ditu, zerga harremanak arautzen dituen Hitzarmen Ekonomikoaren indarrez.
Gobernuak 160.000 euroko gastua onetsi du Europako dirulaguntzak kontrolatzeko prozeduretarako
_______________________________________________________________


Nafarroako Gobernuak bi gastu onetsi ditu, bakoitza 80.000 eurokoa, 2005-2006 aldian DOCUP eta LEADER programetatik datozen Europako dirulaguntzak kontrolatzeko prozedurak kontratatzeko.

Gobernuak aipatu erabakia hartu du bi programa horien dirulaguntzak arautzen dituzten Erregelamenduen 4. artikulua betetzeko, izan ere, artikulu horrek ezartzen baitu dirulaguntzak kudeatzen dituen organoak dirulaguntzen egiaztapena eginen duela, alegia, kasu honetan Nafarroako Gobernuak, Kanpo Ekintza Zerbitzuaren bitartez.
183.000 euroko gastua onetsirik banda zabaleko zerbitzuen hedadura handitzeko
_______________________________________________________________


Nafarroako Gobernuak 183.317 euroko gastua onetsi du gaurko bilkuran obra zuzendaritza lanak egiteko telekomunikazio sare bat jartzeko banda zabaleko zerbitzuen hedadura zenbait herriri handitzeko xedez.

Lan hauek esleitu zaizkio “Obras Públicas y Telecomunicaciones (OPNATEL)” sozietate publikoari eta FEDER Europako fondoen bidez finantzatzen dira partez.

KULTURA ETA TURISMO DEPARTAMENTUA

====================================


Gobernuak  kultur intereseko ondasun deklaratu ditu triptiko bat, Kristoren tailaketa eta organo bat, Lekaroz, Cascante eta Corellakoak, hurrenez hurren
_______________________________________________________________



Nafarroako Gobernuak foru dekretu bana onetsi ditu gaurko bilkuran kultur intereseko ondasun deklaratzeko Alonso Canoren Kristo, Lekarozko Kaputxinoena, Cascanteko Basilica del Romeroko organoa, eta Corellako Erostaren Triptikoa.
NEKAZARITZA, ABELTZAINTZA ETA ELIKADURA DEPARTAMENTUA

=======================================================


Herrilur desafektazioak onetsi dira Baztan eta Faltzesen

_______________________________________________________________



Nafarroako Gobernuak erabaki bana hartu ditu gaurko bilkuran Baztango eta Faltsezko Udalen herrilurrak desafektatzea onesten dutenak. Xedea da herrilurrak berrantolatzea (Baztanen) eta meteorologiako estazio iraunkorra jartzea (Faltzesen).

LEHENDAKARITZA, JUSTIZIA ETA BARNE DEPARTAMENTUA

==================================================


Amatasunagatik eta haurra adoptatu edo etxean hartzeagatik ematen diren lizentzia ordainduak denbora partzialean hartzea arautu da
_______________________________________________________________


Nafarroako Gobernuak Foru Dekretu bat onetsi du gaurko bilkura amatasunagatik, haurra adoptatu edo etxean hartzeagatik ematen diren lizetzia ordainduak denbora partzialean hartzea arautzen duena, urriaren 30eko 348/2000 Foru Dekretuaren edukia aldatuz. Modu horretan betetzen  da sindikatuekin sinatutako hitzarmena, enplegu baldintzei buruzkoa.

Interes partikularra hipotesitzat hartuko da Foru Erkidegoko Administrazioko langileei lanaldi-murrizketak emateko
_______________________________________________________________


Nafarroako Gobernuak Foru Dekretu bat onetsi du interes partikularra hipotesitzat jotzen duena Nafarroako Foru Erkidegoko Administrazioko langileei lanaldi-murrizketak emateko tenorean, apirilaren 28ko 113/1997 Foru Dekretua aldatuz.

